КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь” Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны “Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь” Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ вежсьӧмъяс содтӧд серти.  

2. Тайӧ шуӧмыс вынсялӧ сійӧс примитан лунсянь. 

Коми Республикалӧн Веськӧдлан котырӧн

Юрнуӧдысьӧс Медводдза вежысь                                                Л. Максимова

Сыктывкар

2017 вося моз тӧлысь 23 лун

443 №
Коми Республикаса Веськӧдлан котырлӧн

2017 во моз тӧлысь 23 лунся 443 №-а шуӧм дорӧ

СОДТӦД

“Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь” Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ пыртӧм
ВЕЖСЬӦМЪЯС
“Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь” Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмын: 
Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадокын, мый вынсьӧдӧма шуӧмӧн (содтӧд): 
1) 5 пункт гижны тадзи:

“5. Реестрсӧ нуӧдӧ:

а) Коми Республикаса олӧмӧ пӧртысь власьт орган, кодӧс уполномочитӧма веськӧдлыны да вӧдитчыны Коми Республикаса канму эмбурӧн, автомашина туйясӧн кындзи, мыйяс лоӧны Коми Республикалӧн канму киын;

б) Коми Республикаса олӧмӧ пӧртысь власьт орган, кодӧс уполномочитӧма веськӧдлыны да вӧдитчыны автомашина туйясӧн, мыйяс лоӧны Коми Республикалӧн канму киын.

Реестрӧ объектсӧ пыртӧны, реестрӧ вежсьӧмъяс пыртӧны, реестрысь объектъяссӧ киритӧны тайӧ пунктса “а”, “б” пунктувъясын индӧм Коми Республикаса олӧмӧ пӧртысь власьт органъяс тайӧ Пӧрадокӧн урчитӧм документъяс подув вылын АСУС системаын “Эмбур учётӧ босьтан карта” компонентаӧн вӧдитчӧмӧн.”;

2) 6 пунктын:

а) “Министерство” кыв вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс” кывъясӧн;

б) “б” пунктув гижны тадзи:

“б) Коми Республикаса канму эмбур учётӧ босьтан картаяс формаяс серти, кутшӧмъясӧс вынсьӧдӧны тайӧ Пӧрадокса 5 пунктлӧн “а” да “б” пунктувъясын индӧм Коми Республикаса олӧмӧ пӧртысь власьт органъяс, кутшӧмъясӧс йӧзӧдӧма “Ӧтуввез” юӧртан да телекоммуникационнӧй везйын  тайӧ Пӧрадокса 5 пунктлӧн “а” да “б” пунктувъясын индӧм Коми Республикаса олӧмӧ пӧртысь власьт лӧсялана органлӧн официальнӧй сайтын, найӧс вынсьӧдан лунсянь 5 календарнӧй лун чӧжӧн;”;

в) “в” пунктувса сизимӧд абзацын “вӧрзьӧдтӧм эмбур серти Вӧрзьӧдтӧм эмбур вылӧ инӧдъяслӧн да накӧд сделкаяслӧн ӧтувъя канму реестрысь” кывъяс вежны “Вӧрзьӧдтӧм эмбурлӧн ӧтувъя канму реестрысь” кывъясӧн; 
3) 61 пунктын “Министерство” кыв вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана орган” кывъясӧн;

4) 7 пункт гижны тадзи:
“7. Тайӧ Пӧрадокса 5 пунктлӧн “а” да “б” пунктувъясын индӧм Коми Республикаса олӧмӧ пӧртысь власьт органъяс пасйӧны тайӧ Пӧрадоклӧн 6 пунктын индӧм шыӧдчӧмсӧ да документъяссӧ налӧн воан лунӧ да налӧн воан лунсянь 30 календарнӧй лун чӧжӧн видлалӧны сетӧм документъяссӧ сы серти, лӧсялӧны-ӧ найӧ тайӧ Пӧрадоклӧн положениеяслы, пыртӧны реестрӧ объектъяссӧ да на йылысь тӧдмӧгъяссӧ либӧ ыстӧны Организацияӧ гижӧда уведомление объектъяссӧ да на йылысь тӧдмӧгъяссӧ реестрӧ пыртӧмын ӧткажитӧм йылысь ӧткажитан помкаяссӧ индӧмӧн.”;
5) 9 пунктса нёльӧд абзацын “Министерство” кыв вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс” кывъясӧн;
6) 11 пункт гижны тадзи:

“11. Объектъяссӧ да на йылысь тӧдмӧгъяссӧ реестрӧ пыртігӧн тайӧ Пӧрадокса 5 пунктлӧн “а” да “б” пунктувъясын индӧм Коми Республикаса олӧмӧ пӧртысь власьт органъяс сетӧны вӧрзьӧдтӧм эмбур объектъяслы объектлысь идентифицируйтан номер да тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана органӧ документъяс воан лунсянь 30 календарнӧй лунысь оз сёрджык ыстӧны Организациялы гижӧда уведомление объектъяссӧ да на йылысь тӧдмӧгъяссӧ реестрӧ пыртӧм йылысь.”;
7) 12 пунктын:

а) медводдза абзацын “Министерство” кыв вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана орган” кывъясӧн;

б) 1 пунктув гижны тадзи:

“1) Коми Республикаса канму эмбур учётӧ босьтан картаяс формаяс серти, кутшӧмъясӧс вынсьӧдӧма тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс, кутшӧмъясӧс пуктӧма “Ӧтуввез” юӧртан да телекоммуникационнӧй везйын тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана органлӧн официальнӧй сайтын, тайӧ формаяссӧ вынсьӧдӧмсянь 5 календарнӧй лун чӧжӧн;”;

8) 121 пунктын:

а) медводдза абзац гижны тадзи:

“121. Тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс пасйӧны тайӧ Пӧрадоклӧн 12 пунктын индӧм документъяссӧ налӧн воан лунӧ да налӧн воан лунсянь 30 календарнӧй лун чӧжӧн видлалӧны сетӧм документъяссӧ сы серти, лӧсялӧны-ӧ найӧ тайӧ Пӧрадоклӧн положениеяслы, видлалӧмлӧн кывкӧртӧдъяс серти пыртӧны реестрӧ вежсьӧмъяс либӧ ыстӧны Организациялы реестрӧ вежсьӧмъяс пыртӧмын ӧткажитӧм йылысь гижӧда уведомление ӧткажитан помкаяссӧ индӧмӧн.”;

б) витӧд да квайтӧд абзацъясын “Министерство” кыв вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс” кывъясӧн;
9) 122 пунктын:
а) медводдза абзацын “Министерство” кыв вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана органъяс” кывъясӧн;

б) 1 пунктулын “Министерстволӧн тшӧктӧдӧн вынсьӧдӧм” кывъяс вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана органлӧн тшӧктӧдӧн вынсьӧдӧм” кывъясӧн;

в) витӧд абзац гижны тадзи:

“Тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс пасйӧны тайӧ пунктын индӧм документъяссӧ налӧн воан лунӧ да налӧн воан лунсянь 30 календарнӧй лун чӧжӧн видлалӧны сетӧм документъяссӧ сы серти, лӧсялӧны-ӧ найӧ тайӧ Пӧрадоклӧн положениеяслы, видлалӧмлӧн кывкӧртӧдъяс серти киритӧны реестрысь объектъяссӧ либӧ ыстӧны Организациялы реестрысь объектсӧ киритӧмын ӧткажитӧм йылысь гижӧда уведомление ӧткажитан помкаяссӧ индӧмӧн.”;
г) сизимӧд да кӧкъямысӧд абзацын “Министерство” кыв вежны “тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс” кывъясӧн;
10) 123 пункт гижны тадзи:

“123. Коми Республикаса Канму Казна артмӧдысь объектъяссӧ реестрысь киритӧ Коми Республикаса олӧмӧ пӧртысь власьт орган, кодӧс уполномочитӧма веськӧдлыны да вӧдитчыны Коми Республикаса канму эмбурӧн, автомашина туйясӧн кындзи, мыйяс лоӧны Коми Республикалӧн канму киын, тайӧ объектъяссӧ спишитӧм йылысь помшуӧмъяс подув вылын, кутшӧмъясӧс примитӧма индӧм орган Коми Республикаса канму эмбур спишитан пӧрадок серти, кутшӧмӧс вынсьӧдӧма тайӧ органлӧн тшӧктӧдӧн, объектъяс бырӧдан либӧ иналӧм серти мероприятиеяс помалӧм да спишитӧм йылысь лӧсялана актъяс вынсьӧдӧм бӧрын.

Коми Республикаса Канму Казна артмӧдысь да реестрысь киритан объектъяс йылысь тӧдмӧгъяссӧ сетӧны архивӧ, кутшӧмӧс видзӧны магнита носительын спишитӧм йылысь лӧсялана актъяс вынсьӧдан кадпассянь 30 календарнӧй лун чӧжӧн.”;

11) 13 пунктын “Министерство збыльмӧдӧ” кывъяс вежны “Тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт органъяс збыльмӧдӧны” кывъясӧн;

12) 15 пункт гижны тадзи:

“15. Объектъяс йылысь юӧрсӧ сетӧны тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана органӧ гижӧмӧн (либӧ электроннӧй документӧн) запрос (водзӧ – запрос) воан лунсянь 15 календарнӧй лун чӧжӧн .

Запроссӧ пасйӧ тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана орган сылӧн воан лунӧ.

Запросъяссӧ сідзжӧ примитӧны канму да муниципальнӧй услугаяс сетан уна мога шӧринъяс пыр (водзӧ – уна мога шӧрин).

Сэк, кор запроссӧ сетӧны уна мога шӧрин пыр, шыӧдчысьлы юӧр сетан кадколастыс, мый индӧма тайӧ пунктлӧн медводдза абзацын, артавсьӧ уна мога шӧринӧн татшӧм запроссӧ тайӧ Пӧрадокса 5 пунктлӧн “а”, “б” пунктувъясын индӧм Коми Республикаса олӧмӧ пӧртысь власьт лӧсялана органӧ сетан лунсянь (водзӧ – реестрысь юӧр сетан органъяс).

Сэк, кор запросын эм реестрӧ пыртӧм объектъяс йылысь юӧрсӧ уна мога шӧрин пыр босьтӧм йылысь пасйӧд, реестрысь юӧр сетан органъяслы колӧ сетны уна мога шӧринӧ тайӧ пунктлӧн медводдза абзацӧн урчитӧм кадколастӧ дасьтӧм документ, кытчӧ пырӧны корӧм юӧръясыс.

Уна мога шӧринӧн реестрысь юӧр сетан органъясӧ наӧн примитӧм запросъяс сетан пӧрадоксӧ да реестрысь юӧр сетан органъясӧн уна мога шӧринӧ наӧн дасьтӧм документъяс сетан пӧрадоксӧ урчитӧны Россия Федерацияса Веськӧдлан котырӧн индӧм пӧрадок серти наӧн кырымалӧм ӧтув уджалӧм йылысь сёрнитчӧмӧн. Та дырйи уна мога шӧринӧн реестрысь юӧр сетан органӧ наӧн примитӧм запросъяслӧн сетан кадколастъясыс оз вермыны вевтыртны кык уджалан лун уна мога шӧринӧн запрос босьтан лунсянь.”.

